
Lak lumaltyak che’bajche’ je’el jini kixtañu 
año’obä ti lak lumal, mi lajal säklaño’ob baj-
che’ mejlo’ob ti troñel, ti ty’an, uch’el, xoj i pislel 
yik’oty i melo’ob i k’inejel yik’oty i su’ubo’ob i 
nichim, Jincha’an, jujump’ejl lak lumal che’obä 
bajche’onla año’ob i cha’an i ña’tibälo’ob.

Jump’ejl wen utz’atybä känbil, cha’an mi a 
wilan bajche’ año’ob ti i chajp i chajp jini lak 
na’tibal, jiñäch che’ yaí ti i malil jini lak lumal 
che’obä bajche’onla, mejlbä lak päs jinäch che’ 
muk’ob i pejkaño’ob ibä ti 68 lak ty’an yäñält-
yakbä, mach junlajalo’ob ti k’elol jincha’an jini 
yujilo’obä ma’an mi ñoj ch’ämbeño’ob i sujmlel 
jaip’ejl ti ñoj melel an lak cha’an jini ty’an.

Na'tyanmeku

!

!

Lak lumaltyak che’obä bajche’onla kämbi-
lo’ob je’el bajche’ much’ulo’obä ti i caj bajche’ 
muk’ob ti ty’an, che’bajche’ iliyi jini Instituto 
Nacional de los Pueblos Indígenas känbil i 
cha’an 68 much’uchlajtiko’ob ti kajo’ob i ty’an ti 
iliyi pañimil; tyejchem i cha’an bajche’ muk’ob 
ti ty’an, ilumo’ob ba’ chumulo’ob yik’oty baj-
che’ yilalo’ob mi bajñel päso’ob ibäj.

Xnaxan

Mexico
chumtyulo'ob ti

Mik kejek lak lak'esan lak baj ti i 
tyechibal jini jump'ejl ty'an yonlelba mi 

i k'ano'ob cha'an mi yajlel che'obaj 
bajche'onla: 

“Intyo”

..

..

.. .. ..

..

..

Jump’ejl bajche’ mi ñuki pästäl jini p’ajol ti 
tojlel che’obä bajche’onla jiñäch i k’äjñel jini 
ty’an “intyojonbila” jinche’ belel oraj mi i k’äj-
ñel cha’an mi i ñik’isubentel ti ba’icachbä rukal 
ti ili pañamil.

Ma’an chu’ mi cha’len, yonlel lak pi’il machbä 
yujilo’ob baki lok’emtälel ili su’ubentel. “Intyo” 
yom i yäl ti kajibal “Tälemo’obä wajali ti India”, 
jinche’ che’ñak ti k’oty jini Cristobal Colon ti 
America che’bä ti 1492, ti ña’tya’ ti k’oty ti India 
jimeku cha’an ti k’äbisa’ bajche’ Intyotyak 
ya’bä chumulo’ob.

Tä’ächquita’ cha’ tojisänti jinjach che’ ti ñumel 
oraj, ili ty’an chonkolix i k’äjñel, yik’oty i bele’ 
k’äjñel k’älal ili oraj.

Jini ty’an “Indigena”  lok’en ya’i ti “Intyo” ti 
ñumel oraj, ta’ix ñumi ti k’äjñel cha’an mi i 
k’äbäsantel “kixtañu oñoty’añixbä chumul ti 
jump’ejl i rukal” Jini mexicanojo’ob che’obä 
bajche’onla jiño’ob, i wentälel  “Oñoty’anixbä 
xchumtälo’ob ti México”.

Baki talemo'ob
..

lumaltyak
wajali lak

?

Numemba ti a jol che' jini bajche' 
ti nusayo'ob oraj jini lak lumaltyak 
che'oba bajche'onla ya'ix ano'ob ti 
onoty'an numenix ti mil jini ja'bil?

..

..

Che’äch bajche’ jini,  jinche’ tälemonla’ tio-
ño’ty’anixbä xchumtäl. Lak lumaltyak cha’ñak 
maxtyo k’otyo’ob jini españolo’ob.

Ña’tibil che’ jini lak ñojtye’elo’ob lok’emo’obtilel 
ti pañamiltyak ti asia, ti k’otyo’ob wui’ ti bij ba’ 
mejlo’ob ti k’axel de i jol jini lum k’älal ti mu-
lawil america, che’bä lak’äl ti 12,000 jini ja’bil. Ti 
Säklayo’ob i chumli’ jinjach ba’ yom chumtäl, 
ti ñumel oraj, ti käñäyo’ob i k’año’ob pejtyelel 
chä’bä an ti i ty’ejl ba’ chumulo’ob yik’oty je’el 
ti keji i projlisaño’ob yäñätyakbä i ña’tibal.

Ti i tyejchi’bal, jini lak ñojty’elo’0b, yajach ku-
xulo’ob ti chuk tye’lal yik’oty y säklano’ob i k’ux 
jini pimeltyak. Ñumenbä ti a jol… 

bak'entikax walel

!

!
..

Ti ñumel oraj ti kejiyo’ob i k’extaño’ob i bäk jini 
wutye’ muk’bä i lotyo’ob cha’an che’ muk’ix 
ti wuty wen kolen yik’oty utz’aty mi i koli-
sañonla: Utz’aty mi yajkaño’ob i pak’ cha’an 
utz’aty je’el mi yäk i wuty. Ti ñumel oraj jini lak 
lumaltyak año’ob ti yok tyeclum ti kejiyo’ob 
i päk’ob jini ixim yik’oty k’uxbilbä pimeltyak 
ta’bä yäk’ä ti pasel jini chutybä lumal yaí jinix-
meku ñuki tyeclumtyak. Ili ñuki tyeklumtyak 
año’ob ti tojlel jin x-e’tyelo’ob, yik’oty an je’el 
jini lak tal’alaltyak yik’oty ch’ujul ototy cha’an 
lak ch’ujutatyak muk’bä i käñätyaño’ob jini 
mate’el yik’oty mi päytälel jini ja’al.

iximJini winik

Mi yälo’ob ambi ti i jun mayajo’ob k’aba’bä 
Popol Vuh jini ixim wen ambi i k’äjnibal cha’an 
jini lak lumaltyak chumulo’oba wu’i che’ñak 
maxtyo julo’ob jini espñolo’ob, mi ña’tyaño’ob 
lak ch’ujutyatyob ti meleyo’ob jini ñaxaño’obä 
kixtañu yik’oty i sä’il ixim.

Juch’ulbä säkbä yik’oty k’äk’än ixim jini lak 
ch’ujña’ Ixmucane’ ti i mele’ bolonp’ejl japbil-
bä, ti ili bälñak’äl ti lok’i jini lak p’ätälel yik’oty 
jini jujp’ejl, yik’oty ili ti mejlityak lak chijil yik’oty 
werzaj jini winik; winiko’ob k’otajaxo’obä yik’oty 
wen utzob, ak’abä i cha’año’ob i pensal, ta’bä 
i tajayo’ob i k’elo’ob pejtelel ambä ti mulawil.

Wen k'otajaxba
   onoty'anba nusajk'in

!

!
..

..



25



Chumulo'oba ti
..

Mexico
xinil yik'oty i yok

Muk'ba a wu'bin che' kanbil bajche' 
Mesoamerica jini  i Xinil yik'oty i yok jini 
Mexico che' bajche' je'el jini Guatemala 
yik'oty  yantyakba jini  panamil yai ti i 

Xinil America

?

..

..

..

?

Ñumen ti joc’altyak lak lumaltyak anbä ti 
Centroamérica yik’oty yäñältyäk i ña’tibalo’ob. 
Jujump’ejl jini lak lumaltyak i bajñeljach mi i 
melo’ob ibäj jinche’ ya’i ti Mesoamerica ma’an 
jump’ejlik yambä lum muk’bá i kajatyan jini 
i lumo’ob. Jinjach che’ junlajalo’ob ibäj: lajal 
mi i tzico’ob i ñumel k’in, mi melo’ob anbä i 
jotsej jini ototy, muk’ob yäsäño’ob jini pelotaj, 
mi i päk’ob i yixim, käñälo’ob i cha’an yonlel 
jini lak ch’ujtyaty, mi; mi pejkaño’ob i bäj ti i 
kaj lajalo’ob i religión o cha’an jini choñoñel 
yik’oty i k’exk’exo’ob i pensal, chä’bä mi me-
lo’ob ti jujump’ejl k’in o bajche’ mi ch’älo’ob 
chä’bä mi i melo’ob.

K’älal che’bä 4,000 jini ja’bil lak lumaltyak 
che’obä bajche’onla ti meleyo’ob ñuktyak-
bä tyeklum yik’oty bäbäk’en ch’ujulbä ototy 
yik’oty yajni’ jini x-e’tyelo’ob che’ bajche’ jini La 
Venta, Teotihuacán, Palenque, Chichén Itzá, 
Cholula yik’oty México-Tenochtitlán. 

Mach lajal bajche’ lak lumaltyak año’obä ti yok, 
yaí ti jol jini pañamil, i k’aba’ bä Aridoamerica, 
wui’ ti ve meleyo’ob jini chuk jini bätye’el yik’oty 
i motykiño’ob jini matye’el; yikóty ma’an oño’ob 
ti i lumalo’ob, ma’año’ob i kaj e’tyel. Jinjach ba’ 
yomo’ob majlel ti xämbäl, ma’an i pensaliño’ob 
ixik’ol ti kaj e’tye’el yik’oty ma’an wen muk’ob 
ti troñel cha’an inik’i päk’ob.

Junp'ejl..

nusajk'in-tamba jini

Wale iliyi mi kejel su'benety bajche' ti i
 chajp i chajp jini nusajk'in ti koliyo'obmajlel 

cha'p'ejl uxp'ejl jini onoty'anba na'tibal, bajche' 
yonlel ti jaliyo'ob yik'oty bajche' yilalo'ob.

La' xanla majlel

!
!

..

..

Ili yoräjlel ti jaleji che’bä ti ja’bil 2000 che’ñak 
maxtyo ch’okä jini Cristo, k’äläl ti 200 jini 
ja’bil yoräjlelix jini Cristo. Kolentyakbä jini 
Culturatyak wen käñätyakbä ti ili yoräjlel jiñäch 
Olmeca, Zapoteca y Cuicuilca. I yutz’atylel ili 
yoräjlel mik känlaj jinche’ ti pasijyo’ob jini ña-
xaño’obä ñuki tyeklum yik’oty ñaxan Ch’ujulbä 
ototyak yik’oty ti keji i tyecho’ob jini dz’ijb.

Lak techla ti jini yorajlel Preclasico

Ti yorajlel jini Clasico,
ta’bä jalí che’bä ti 200 jini ja’bil k’äläl che’bä ti 
800 jini ja’bil che’ñak ta’ix ch’okä jini Cristo, ba 
ti koliyo’ob jini cultura Teotihuacana, Zapoteca 
y Maya. Ti ili yoräjlel ti yäk’äyo’ob i nich jini tye-
klumtyak, wen ka’bäl chuki chombil yik’oty ti 
keji i k’ex k’exo’ob i pensalo’ob.

..

..

che’ ta’ix ch’okä jini Cristo k’äläl ti 1000 jini 
ja’bil kämbil bajche’ yoräjlel Epiclasico, va’ ti 
ajniyo’ob jini culturas Xochicalca, Teotenanga, 
Cacaxtla y Cantona. Ti ili yoräjlel yonlel ti k’ex-
täyi jini ñusajk’in, ilok’el majlel jini kixtañujo’ob 
yik’oty ti pasiyo’ob jini tziji’bä i kämbalo’ob.

Che'ba ti 800

Che'ba ti ja'bil 1000
k’äläl 1519, che’ ta’ix ch’okä jini Cristo, wä’ix 
año’ob jini cultura cultura Tolteca, Maya, Mexica 
o Azteca, Mixteca y Purépecha o Tarasca ili 
yoräjlel kämbil bajche’ Posclasico, ba’ han tzi-
ji’bä culturajtyak yik’oty bajche’ mi päk’ob i kaj 
e’tye’lo’ob, yik’oty i yoräjlel bajche’ mi i pasel 
ñuktyakbä jini año’obä i p’ätälel.

..

..

Keraj cha'an

mulawil
jump'ejl tzijiba

Jini 

.. 

Mi kejel tziksabenetylojon utz'atyba
 su'bentyel yomba mi a ch'am ti wentaj 
cha'an bajche' ti ujti jini keraj yik'oty 

bajche' ti tzatsa ochi'yo'ob ti ili 
tziji'ba mulawil

..

.. ..

.. ..

..

..



38

Jini españoles ti k’otyo’ob ti tyejchibal jini 
joc’alel jini XVI yik’oty yonlel ti k’etä jini lak 
lumaltyak che’obä bajche’onla’.

Ti 1521, yik’oty jini koltänetyel ta’bä i yäk’äyo’ob 
lak lumaltyak che’obä bajche’onla jini espa-
ñolo’ob ti i keraji’ jini Mesoamerica. Jinjach 
che’ jini lak pi’ilo’ob mixes, huicholes, mayas 
y yaquis ti koltäyo’ob ibäj ti yonlel oraj.

I yochelmajlel jini españolo’ob yik’oty jini lak 
lumaltyak che’obä bajche’onla lajalo’obä i ty’an 
wen xuk’älix ti kejiyo’ob ti majlel, jinche’ jini lak 
lumaltyak chumulo’obä ti Aridoamerica wen 
tzäts ti koltäyo’ob ibäj. Uxk’al jach jini siglo ti i 
k’äñayo’ob jini españoles cha’an junyajlel mi 
chilo’ob jini lum ka’bälbä chuki an i cha’an; 
yik’oty jini tsänsäntyel o jini i sujtykintyel ti 
xtrioñelo’ob ti matye’el jini xchumtälo’ob.

Yaí ti Mesoamerica, jini españoles ti koty xik’i 
pejtyelel jini lak lumaltyak che’obä bajche’onla 
ti troñel che’bajche’ iliyi ti kejiyo’ob i wen mo-
tykiño’ob chä’bä año’ob i cha’an. Ti i tojlo’ob ti 
ajk’iyo’ob ti chumtäl, i päk’ob i yixim che’ jini 
ta’äch i jak’äyoob. I p’ätälel jini españoles ti i 
ch’ämätyälel yonlel jini k’extälel ti i ñusajk’in 
lak pi’ilo’ob che’obä bajche’onla, che’bajche’ 
mejl a wilan.

na'tibaltyak ti yorajlel
jini Colonia

xaka ibaj jini
.. .. .. 

.. 
Bajche' ti

Wale iliyi lak k'ela' bajche' ti ujti i
much'kino'ob ibaj, bajche' yilal ti yalayo'ob 

lak nojtye'elo'ob che' ti ochi' 
tzijikba na'tibal

..

..

..

..

Che’ñak ti k’tyo’ob jini españolo’ob, ti i ch’ämä-
yo’obtälel much’ulo’obä lok’emo’obä tilel ti 
Africa cha’an mosojintel ta’bä i cha’leyo’ob tro-
ñel ti minajtyak yik’oty ñuki päk’äbäl cha’anbä 
sik’äb. Ti i ch’ämäyo’obtilel je’el aläk’il yik’oty 
matye’el machbä ba’an wuí ti Mexico, che’baj-
che’ wacax, chityam, muty, tyentsun, kawayu’, 
burro, kaxlan ixim yik’oty aruz. Ti k’exol jini ma-
tye’el ambä wu’i ti américa che’bajche’ ixim, 
käkäw yik’oty k’ujts ti ch’äjmi majlel k’älal ti 
Europa yik’oty ti yantyakbä mulawil.

Jinjach che’ jini españolo’ob mach jinjach ti 
ch’ämäyo’obtilel yonlel aläk’il yik’oty pimel-
tyak, ti i ch’ämáyo’ob tilel yonlel jini k’am-
an chämel yik’oty i chänityak jini pañamil, 
jini keraj yik’oty täk’läntyel ti yäk’ä ti sajtyel 
che’bä uxmujch’ ambä ti i pejtyelel lak pi’ilo’ob 
che’obäjche’onla’ Ñumenbä ti ajol, 

       lekojix jini wokol

!

!

Jini españolesjo’ob ti ch’ämäyo’obtilel tziji’bä 
pensaltyak yik’oty ñämalbä i melo’ob, che’ba-
jche’ jini religión católica.

K’älal bajche’ ti jaliji i p’ätälel jini españolesjo’ob, 
lak lumalo’ob che’obä bajche’onla ti päk’äyo’ob 
i lum, che’ñak jini tyeklumtyak año’ob ti i tojlel 
jini españoles yik’oty yalo’bilo’ob, ta’bä sujti-
yo’ob ti lak tälal, x e’tye’lo’ob, choñoñelo’ob, 
año’bä i ñuki p’olmälel, wen año’obä i pensal 
yik’oty yujilo’obä i ñik’i melo’ob.

Lak 

sajtyel
kambal ma'an mi

Cha'an  mi i mejlel iwokol nusajno'ob k'in, 
lak lumaltyk che'oba baj'cheonla ti i 

k'anayo'ob cha'chajp bajche'

..

..

 Ili jump’ejl, ti ch’ujbiyo’ob yik’oty ti käña-
yo’ob yonlel i tziji’bä ña’tibal cha’anbä es-
pañolo’ob yik’oty je’el ti koltäyo’ob i ña’tibal 
yik’oty bajche’ yilalo’ob.

Ti i ch’ubiyo’ob itzätsa otzäntyel yambä re-
ligión católica jinjach che’ ti i k’äñayo’ob 
jini lak catolico ch’ujtatyak che’bajche i yo-
romentujob yik’oty cha’an mi i käñatäben 
jini känbal i cha’anbäj. Jinmeku cha’an wale 
oraj, wen an i sujmlel jini k’inejel cha’anbä 
lak ch’ujtätyob yaí ti lak lumaltyak che’obä 
bajche’onla.

K’ele ili, jujump’ejl ja’bil, che’bä ti lujump’ejl 
yik’oty lajchänp’ejl jini mayo, ti Oaxaca, jini 
kixtyañu cha’anbä lak lumal popoloca mi i 
melbeñob i k’iñel i ch’ujtätyob ti i lumal. 

Pejtyelel mi lok’elob ti i bijlelo’ob, yik’oty je’el 
ixiko’ob, bixetikbä mi käylelob ti yototy. I yij-
ñamob jini motomajob (kuchulo’obä ti tojlel 
jini k’in), yonlel mi kejel i melo’ob jini bälñäk’al 
che’bajche’ wacax, mole yik’oty bu’ul mi i me-
lo’ob je’el ñumen ti mil i p’isol jini waj muk’bä 
i yäk’entyel i k’ux pejtyelel i jula’ob.

Yik’oty je’el, ti i k’inejelob mi i jats’ob i son, 
mi mejlel jini ch’ujeltyak, iyajnisätyel jini wa-
cax che’ ti ochix k’in yik’oty mi i k’äjnel je’el 
cha’an i nik’i chojñel yik’oty mi chajpäntyel 
jini ñäjpäñetyak.

Indepen
dencia
Jini

Mi kejel lak tijp'isan jini talelk'in.
 Mi kejel lak majlel lak k'ejl jini Mexico 

che'nak ibajneljachix mi k'el ibaj

..

..

Ibajñel mel jini Mexico che’bä ti siglo XIX yonlen 
jini i k’extäyel pañamil ti i ch’ämätilel cha’an 
jini lak lumaltyak che’obä bajche’onla yik’oty 
tälemo’obä wajali ti Africa.

K’älal ti i tyejchibal jini p’ätälel kaxlañ ti käyle 
ti i tojlel xäk’älo’bixbä(Yalo’bilo’ob jini español 
ch’okejemixbä ti Mexico) yaí ti ñumi ti k’äb jini 
mestizo (Yalo’obil lak pi’ilo’ob yik’oty español 
o jini ik’ik’obä) machbä ba’año’ob i cha’an jini 
i ña’tibal bajche’onla.

Tsiji’bä x-e’tyelo’ob yomo’bí i säkjisän jini lak lu-
maltyak che’obä bajche’onla jinche’ yomo’ob 
i tyechob jump’ejl Mexico colembä i ña’tibal 
yik’oty wen p’ätäl. Jinbi cha’an wen an i k’ajni-
bal mi yujilob kaxlanty’an yik’oty añob i ñuklel, 
jincha’an lak pi’ilo’ob che’obä bajche’onla ti 
k’ejliyo’ob bajche’ jump’ejl i kontraj.

Jini mexicanuj e’tyelo’ob ti säklayo’ob bajche’ 
mejlo’ob ti much’kintuel jincha’an ti tzätsä 
xijk’iyo’ob i käño’ob jini kaxlanty’an yik’oty i 
ñajätesan i ña’tibal. Cha’an mi mejlel ti chil-
bentiyo’ob i lum jiniche’ ti ña’täyo’ob che’ 
jini päk’ixim ma’an muk’ ti koltäj cha’an mi 
ñuk’anlamajlel, i wentälel mi melo’ob tsiji’ib 
päk’äb che’bajche’ cajpe, xik’äb, k’ujts yik’oty 
k’ok’chi.

Ti tzätsä xijk’iyob je’el ikäyob i lumalalo’ob 
cha’an mi majlelo’ob ti chumtäl yok’oty kix-
tañu machbä i käñäyob, cha’an mi bajñel 
chumtälo’ob.

.. 

ch'ujlelo'ob
Jini kerajba

Jini la lumaltyak che’obä bajche’onla ma’an 
ti jak’äyo’ob i ñajtisäntyelo’ob ti jini mulawil i 
käñayo’obä, jin ti i kaj, ti pejtelel jini siglo XIX, 
ti ujti yonlel ñuki keraj cha’anbä lak pi’ilo’ob 
che’bä ti Sonora k’älal ti Yucatán. Ti i keraji-
yo’ob ibäj cha’an mi i koltäño’ob i lum yik’oty 
i lumalo’ob. X e’tye’lo’ob ti México ti keraji 
jini i kontrajo’ob(che’bajche’ jini apaches ti 
Chihuahua, jini yaquis ti Sonora yik’oty ma-
yas ti Yucatan).

K’älal che’bä ti täjle jini Independencia, lak 
lumal che’obä bajche’onla’ ti cha’elyo’ob keraj 
yik’oty yambä mexicanojo’ob. Mi jatso’o ibäj 
cha’an mi täjob lajalbä i derechu año’obä i 
cha’an yambä kixtañu. Che’bajche’ jini dere-
cho cha’anbä i päk’ob i ye’tel cha’an mi i cha’ 
ñumelo’ob ti ik’ab ilumo’ob ta’bä chilbenti-
yo’ob o jini k’el jun, jinjach che’ yomo’ob je’el 
i ch’ujbintel i ña’tibalo’ob yik’oty bajche’ yiu-
jilo’ob chumtäl.

!
Cha’an mi tajo’ob chä’bä yomo’ob, lak 
pi’ilo’ob ti lajayo’ob o ty’an yik’oty yantäkbä 
mexicanojo’ob muk’obä ti troñel ti matye’el. 
Jini keraj ta’bä i tyeche’ jini Emiliano Zapata 
yik’oty jini i kuchojuloñibo’ob cha’anbä mi 
säklaño’ob ti Yok ili pañamil cha’an librejon-
la, ta’bä i motyki ti ñumen ti mil lak pi’ilo’ob, 
wen i sujmlel muk’bä i säklan jinäch i koltän 
lak lumtyak yik’oty lak lumaltyak.

Yik’oty ili keraj ti lok’i jini Constitucion cha’an-
bä 1917, ta’bäi cha’ käñbe’ jini i derecho lak 
lumaltyak che’obä bajche’onla cha’an mi 
sujtelo’ob ti i yum jini i lumo’ob.

Nuki tajol

!

!
wen che'jlo'ob jini winiko'ob!



59



x xJini junk'al

X e’tye’lo’ob ti Mexico ti koltäyo’ob chonkol-
bä i säklaño’ob cha’an mi i mejlel i much’kin-
tyel pejtelel lak pi’ilo’ob che’obä bajche’onla. I 
Wejts’elo’ob cha’an mi käyo’ob i ña’tibäl yik’oty 
i kámbal. Che’bajche’ iliyi ti jamäyo’ob jump’ejl i 
pensalo’ob muk’bä i su’b i käjyel i k’äjñel i ty’an 
lak pi’ilo’ob che’obä bajche’onla, bajche’ muk’ob 
ti pensal yik’oty bajche’ kujila’ ibajñel lak mel 
lak costumbre. Pejtelel cha’an mi yäk’entel lak 
lumal che’obä bajche’onla i mejlelo’ob ti k’el jun, 
i täjob jini k’äñol cha’anbä lak k’ok’olel yik’oty 
jini koltäntyel muk’obä yäk’ lak kaj e’tyel.

Ti pejtelel jini siglo XIX yik’oty XX jini pañamil 
ti yila’ ñukbä k’extiyaj: Tyeklumtyak ti ñuk’ä, ti 
ochi ñaxanbä ba’ mi lik’i mejlel yik’oty ferrocarril; 
jini lak tsiji’ib bijlel ti yäk’ä i mejlel i pejkaño’ob 
ibäj ti pejtyelel tyeklum. Lak pi’ilo’ob ti käyäyob 
i ty’an,che’ jini ti,kejiyo’ob ti troñel ti ñuki lum 
cha’anbä kaxlaño’ob. Che’ ti meleyo’ob bajche’ 
iliyi jinche’ chejach bajche’ iliyi mejlo’ob ti let-
sel lajo’ob ibäj bajche’ kaxlan yik’oty i käño’ob 
kaxlanty’an.

Wen wokol yilal cha’an i ña’tibalo’ob, che’äch 
yilal.

Che’bä ti 1930 jini lak pi’ilo’ob ma’ix oño’ob, 
yonlel ti sujtiyob ti yalo’bil kaxlan. Jonjach che’ 
yonlel je’el jiño’bäch lak pi’ilob ta’bä ñajayi i 
cha’añob jini oñoty’an.

Yonlel jini lak lumal che'oba
 bajche'onla ti i kayayob i ty'an cha'an  

mi mejlelob ti kaxlanty'an 

!

!

..

.. ..

chumtal
Jump'ejl tsiji'b

Ti pejtelel ta’bä k’extäyi ti i kaj jini Independen-
cia yik’oty i kolel ili pañamil, jini lak lumaltyak 
che’obä bajche’onla ti i käñäyob tziji’bä jini pen-
sal yik’oty je’el ti ch’ujbiyob jini tsiji’b ñusajk’in. 
Jinjach che’ ti ma’an ti i käyäyob i koltäño’ob i 
ña’tibal yik’oty i känbalo’ob.

Lak lumatyak che’obä bajche’onla pejtelel oraj 
mach yomo’ob k’ejlel, jinche’ mi i p’äjtäl ity’an 
yik’oty i ña’tibal, yik’oty mach jinjach iliyi mi 
melbentuel, ma’an ti ak’benti i derechujtyak 
yik’oty i ch’äm pejtelel jini k’äñol muk’bä i yäk’ 
jini leytyak.

Jincha’an jini lak pi’ilo’ob much’ulobä yik’oty 
yonlel lak lumaltyak, pejtelel oraj mi k’ajtinob i 
bajñel melo’ob ibäj, yom i yäl, jini dercho cha’an 
ibajñel alo’ob bajche’ yomo’ob i melo’ob i ye’tyel.

Wokoljachix, jinche’ wale oraj ba’ año’ob ti 
chumtäl jini lak pi’ilo’ob belej oraj jin año’ob ti 
p’ump’umiyel ti ili pañamil.

Che’bajche’ utz’aty ti a wila, joñoñla lak pi’il-
bälakbä wokol jah mi lak ñusan jini k’in, pejte-
lel oraj muk’onla ti keraj cha’an jini lak ña’tibal 
ma’an mi sajtyel yik’oty ma’an mi i ch’om ibäj 
ti i ñajäyel.

Pejtelel jini mexicanojonbäla wen ñumeñonla 
mi lak u’ubin ti i kaj i ña’tibal lak pi’il che’obä 
bajche’onla. Che’ächku mi lak u’bin, jinjache 
che’ wëñach mi lak ilan “Saltyenbä lak pi’ilo’ob” 
jinjach che’ pejtelel oraj tzäklem ti i p’ajtäl jini 
kuxulo’obtyobä lak pi’ilo’ob.

Jincha’an mach yom mi lak käy lakbäj yik’oty 
yom mi lak käñatyan, machbä p’ajbil yik’oty 
wen ch’ujbibil peltyelel ña’tibal i cha’anbä lak 
pi’ilo’ob che’obä bajche’onla. Jatyety mejlety a 
kolyaño’ob ti ili keraj

Mach a ba'nan, mi kejel a wilan ba oraj 
ma'an chuquiyes a sujtel a pensalin

!

!
..

P'ajol

Mi kalojon an ujtyemety ta'ix a wila jini kixtanu 
muk'ba i pensalin che' jump'ejl jini na'tibal noj wen o 

ma'an i k'ajnibal bajche' yanba, yik'oty che' 
machb junlajal jini lak na'tibal mach wen yik'oty che' 
jini lak costubre o jini i pensal much'ulba mach melel 

muk'ba i yal 

Mach junchaleyix

!

!

..

..

..

.. ..

Ti Mexico, yonlel jini kixtañu muk’bä i yälo’ob 
che’ jini i ña’tibal lak pi’ilo’obä che’obä baj-
che’onla ma’an i k’ajnibal, o mach weñob o 
mach lajal bajche’ i cha’añob. Bajche’ mi yi-
laño’ob lok’enjach ti i tonkotslel.

Che’ ma’cha lak käñä yom i yälob che’ jini lak 
lumaltyak che’obä bajche’onla wokol mi yu-
biño’ob i cha’elñob kaxlanty’an, che’bajche’ 
jatyety mejl a wilan wokol käñ yamtyakbä 
ty’an,mejl i yak’ lak ña´tyan che’ mach yujilob 
ty’an. Che’bajche’ ti i kaj i tonkotsiyel bakibä 
i sujmleltyak che’añob i pensal yik’oty baj-
che’ mi melo’ob ibäj mi yäk’ i pensaliño’ob 
ti i kaj mach yujilo’ob jun. Pejtyelel ili mach-
bä i kañayo’ob mi yäk jini wajletel yik’oty jini 
p’ajol, muk’bä i taje’ bajche’ ma’an mi yak’en-
tyel jini troñel, käñätäntyel ti ix tz’ak yik’oty 

i derechu, k’änbiltyakbä yik’oty yamtyakbä 
añbä lak cha’an bajche’ mexicanojonbäla. 
Mi ña’täntyel je’el jini lak pi’ilo’ob bajche’ jini 
p’ump’umiyel, bajche’ jini lak pi’ilo’ob yom mi i 
käyo’ob i ña’tibal yik’oty i kämbal. Bak’entikax, 
melelbä mi la’ wäl. I wokolel jinche’ meleläch 
bajche’ chonkol ti ujtyel.

bajche' chonkol ti ujtyel.
I wokolel jinche' melelach 

..Bak'entikax, melelba mi la' wal
....

Solo disponible en formato digital


